
Friður – Kærleikur - Glaðværð


1. nóvember: Förum út í gönguferð og finnum okkur „kærleiksstein“ sem við ætlum að svo að vinna áfram með. Persónugerum steinana og fáum þau til þess að setjast niður með steinana og syngja fyrir þá lag, hlýja þeim og vera góð við þá. Þegar við komum heim fá þau svo að þvo steinana sína í vaskinum og þurrka þá með handklæði. Við merkjum þá svo og finnum stað fyrir þá í hillunni þar sem þeir fá tíma til þess að þorna. (Kærleikur)
 
8. nóvember: Gerum kærleiksvini úr kærleikssteinunum. Málum þá og límum á þá augu, nef, munn, fætur, hendur og hár. Hvað sem börnunum dettur sjálfum í hug. Kærleiksvininum er gefið nafn og fæ að standa í glugganum inná deild áður en hann fer heim með börnunum. Þrír kennarar hjálpa börnunum og einn fer með yngri hópinn út. (Kærleikur/endurnýting)

15. nóvember: Sest niður í hópunum, farið yfir hvað hópurinn heitir og spjallað saman um vináttuna og hvernig við getum glatt einhvern. Fáum þau til þess að koma með hugmyndir um hvernig við getum glatt krakkana á Friðarlundi (t.d með því að bjóða þeim á ball, leika fyrir þau leikrit, syngja fyrir þau lag og fl.) Börnin búa svo til boðskort (mála, lita, stimpla o.s frv). sem þau færa vinum sínum á Friðarlundi (árg. 2008). Hægt er að bjóða þeim til okkar seinna um daginn eða viku seinna, eftir því sem hentar. (Kærleikur/Glaðværð/Friður).
 
22. nóvember: Gleði og kærleiksstund með vinunum á Friðarlundi. Ef stundin hefur þegar farið fram þá er tíminn frjáls, hægt að leika frjálst inni eða úti, horfa á Latabæ (Vinaþáttinn), þræða, búa til vinabönd eða hvað sem er. (Kærleikur)

29. nóvember: Setjumst niður í hópunum okkar og ræðum um kærleikann og hvernig við glöddum krakkana á Friðarlundi. Hugum að jólagjöfum sem við förum með heim í desember. (Kærleikur/Glaðværð/Friður)

